
6. Sögð og ósögð orð

Hugmyndir að ítarefni:

Lífsleikni - boðskipti:

Erla Kristjánsdóttir: Lífsleikni : sjálfstraust, sjálfsagi og samkennd : handbók fyrir kennara og foreldra. Reykjavík : Námsgagnastofnun, 2004. 

Matthías Viðar Sæmundsson: Hugsi : um röklist og lífsleikni. Reykjavík : Námsgagnastofnun, 2000.

Sigríður Hulda Jónsdóttir: Frumdrög að uppbyggingu þriggja áfanga í lífsleikni - LKN 103 : Segðu mér ég gleymi. Sýndu mér, ég man. Gerðu mig að þátttakanda, ég skil (kínverskt spakmæli). Tilraunaútg. Reykjavík : Iðnú, 2000. 

Steinunn Hrafnsdóttir: Orð eru til alls fyrst : námsefni í tjáskiptum. Tilraunaútg. [Reykjavík] : ReykjavíkurAkademían, 2000. 

Samskipti kennara og nemenda:

Gordon, Thomas: Samskipti kennara og nemenda. Reykjavík : Æskan, 2001. 

Guðrún Helga Sederholm: Ráðgjöf í skólum : handbók í félagsráðgjöf og námsráðgjöf. [Reykjavík] : Háskólaútgáfan, 1999. 

Margt er um að velja : starfsfræði handa efstu bekkjum grunnskóla : greinasafn til stuðnings vinnubókum í starfsfræðslu í 8., 9. og 10. bekk. 2. pr. Reykjavík : Námsgagnastofnun, 1999. 

Samskipti foreldra og barna:

Gordon, Thomas: Samskipti foreldra og barna : að ala upp ábyrga æsku. 2. útg. Reykjavík : Æskan, 1999. 

Sæmundur Hafsteinsson: Lengi muna börnin : 102 atriði til umhugsunar fyrir foreldra. Reykjavík : Stöðvum unglingadrykkju, 1995. 

Ýmislegt:

Ása Helga Ragnarsdóttir. 2001. Leikræn tjáning sem kennsluaðferð. Skólavarðan : málgagn Kennarasambands Íslands 2001; 1 (3): s. 9-10. 

Hlín Agnarsdóttir. 1983. Leikir, leikræn tjáning og leiklist í almennu skólastarfi - hvað er hvað? Skíma : málgagn móðurmálskennara 1983; 6 (1): s. 3-6.

Samskipti, slóðir:

http://barnung.khi.is/kennari/kennhugm/bur_ped.htm
http://www.landlaeknir.is/template1.asp?PageID=581
http://www.landlaeknir.is/template1.asp?PageID=309
http://www.mr.is/jokull/JOKULL_FILES/Samskipti_foreldra_og_unglinga.doc (pistill á léttum nótum eftir Valgeir Guðjónsson sem kemur inn á lífsstíl unglinga, samskipti unglinga og foreldra o.fl.)

Einelti:

Börn vilja ræða um einelti við fullorðna : skýrsla um ráðstefnu umboðsmanns barna um einelti á Hótel Sögu laugardaginn 17. október 1998. Reykjavík : Umboðsmaður barna, [1999]. 

Guðjón Ólafsson: Einelti. Reykjavík : Uppi, 1996.

Sigurður Hólm Gunnarsson: Einelti helvíti á jörð. [Án útgáfurstaðar : höfundar, 2003]. – (1 myndband) 29 mín.

Stefán Karl Stefánsson: Eintal með Stefáni Karli : fyrirlestur um uppeldi. Reykjavík : Þeir tveir, 2003. - 1 myndband (um 90 mín.)

Svava Jónsdóttir: Hið þögla stríð : einelti á Íslandi. Reykjavík : Salka, 2003. 

Titringur : einelti. Reykjavík : Sjónvarpið, [1999]. – 1 myndband [36 mín.]

Unglingastarf : fræðsluefni handa tómstundaráðgjöfum. Reykjavík : Íþrótta- og tómstundaráð Reykjavíkur ; Æskan, [1999]. 

Gegn einelti : handbók fyrir skóla. Reykjavík : Æskan, 2000. 

Roland, Erling: Saman í sátt : leiðir til að fást við einelti og samskiptavanda í skólum. Reykjavík : Námsgagnastofnun, 2001.

Einelti, slóðir: 

http://www.mbl.is/mm/gagnasafn/grein.html?radnr=691293
http://www.olweus.is/
Ítarefni:

Margrét Pálsdóttir. 2000. Talað mál : Lesörk í munnlegri tjáningu. Mál og menning, Reykjavík.

Margrét Guðmundsdóttir. 1999. Talaðu skýrt og skipulega : aðferðir og æfingar til að bæta málfar og framsögn og halda góðar ræður. 50 mínútna bækur : betri árangur. Vaka-Helgafell, Reykjavík.1999.

Fyrri hluti kaflans fjallar almennt um samskipti, með áherslu á hversu mikilvæg þau eru okkur og hve þau eru margslungin. Daglegt líf felur í sér stöðug samskipti! 

Grunnskilgreiningin á samskiptum er að þau feli í sér miðlun og móttöku upplýsinga. Við verðum að leitast við að koma boðum okkar þannig frá okkur að aðrir skilji okkur og við verðum að leitast við að túlka boð annarra rétt. Í þessu sambandi er vert að huga sérstaklega að netsamskiptum. Netið er mikilvægur miðill í samtímanum og samskiptasíður af ýmsu tagi leika stórt hlutverk í samskiptum margra við annað fólk, vini sína sem ókunnuga. Hafa þarf í huga að í „samtali“ gegnum netið er ekki sams konar samband milli viðmælenda, augnsamband vantar, látbragð sést ekki o.s.frv., og því þarf að huga betur að því að rétt boð komist til skila. Einnig er minnt á siðferði og tillitssemi á netinu, sem einnig er fjallað um í 5. kafla.

Hér er einelti einnig tekið fyrir sem slæm samskipti. Lögð er áhersla á ábyrgð gerenda og afleiðingar eineltis. 
Í síðari hluta kaflans er fjallað um ýmsa praktíska þætti varðandi tjáningu í ræðu og/eða riti. 
3. Listin að spjalla 

Fólk á misjafnlega auðvelt með að spjalla við ókunnuga. Sú list getur þó komið sér vel, t.d. í mörgum störfum. Hér er hugmyndin bæði að ýta undir þann hæfileika og fá nemendur til að velta fyrir sér ýmiss konar samskiptum og mismunandi hlutverkum sem birtast í samskiptunum.

4. Samskiptaregla – nálægð 

Það er alkunna að það er óþægilegt þegar fólk sem talar við mann er of nálægt manni, „kemur inn í landhelgina“. Hér er þessi fjarlægð mæld í sentimetrum, en markmiðið er fyrst og fremst að fá nemendur til að velta fyrir sér reglum um samskipti. Gaman er að taka niðurstöður hópanna saman og athuga hvort nemendur séu almennt sammála. Fer þessi landhelgi t.d. eftir tengslum?
5. Góð og slæm samskipti

E.t.v. þarf að hjálpa nemendum að skilgreina hvað er málsháttur. Málsháttur segir fulla hugsun, eins og „oft má satt kyrrt liggja“. Orðtök fléttar maður hins vegar inn í setningu, eins og „Hún lagði árar í bát eftir þetta áfall“.

6. Samskipti án orða

Hér fær hver hópur 1-2 atriði til að túlka og lýsa með leikrænni tjáningu fyrir allan bekkinn, án orða.
Eftirfarandi mætti nota, þ.e. láta nemendur lýsa einstaklingum sem eru svona:


	Rólegur og öruggur


	Ánægður og hamingjusamur



	Spenntur 


	Reiður 



	Niðurbrotinn


	Ástfanginn



	Leiður


	Sorgmæddur

	Kvíðinn


	Leitandi

	Örvæntingarfullur


	Ör


Hægt er að klippa út og láta nemendur draga.

Kennarinn ræðir það svo með hópnum hvaða skilaboð við sendum frá okkur með líkamstjáningunni.

7. Ólík samskiptaform

Afar mikilvægt er að kennarinn dragi niðurstöður hópanna saman og grípi inn í með málefnalegum umræðum ef alhæfingar og fordómar lita niðurstöður hópanna.

8. Merking líkamstjáningar

Kennarinn dregur niðurstöður hópanna saman.
11. Hrós og 12. Leggjum okkur fram við að hrósa

Verkefnin eru að hluta einstaklingsverkefni og að hluta hópverkefni.

16. Síkið

Efni: 

Tvær límbandsræmur sem kennari límir til að afmarka upphafsreit og endastöð.
A4-blöð, jafnmörg og nemendur + eitt aukablað á hvorn/hvern hóp
Markmið:
Að efla samskitpi, samstarf og samvinnu innan bekkjarins.

Framkvæmd:

Í miðri stofu er afmarkað síki með tveimur límbandsræmum, þ.e. síkið er á milli þeirra.


Nemendur sem eru saman í liði stilla sér upp í röð og krækja saman höndum. Sá sem er aftastur í keðjunni fær blaðabunkann og afhendir næsta manni eitt blað í einu eftir að kennari hefur heimilað það að samvinnan hefjist. Hvert blað er látið „ganga“ eftir allri röðinni, en þar sem allir nema sá fremsti og aftasti eru með báða handleggi krækta við næsta mann verða nemendur að finna leiðir til að koma blaðinu áfram (t.d. með því að setja það undir höku, nota hendurnar þó að handleggirnir séu fastir o.s.frv.). 


Þegar fyrsta blaðið berst þeim sem fremstur er í röðinni leggur hann það út á síkið, síðan næsta blað o.s.frv. og myndar þannig smám saman brú yfir síkið sem röðin þokar sér yfir.
21. Spunasprell
Markmið:
Að skapa aðstæður þar sem hluti nemenda er útskúfaður og ná þannig líkingu við raunverulegar aðstæður í lífinu, eins og t.d. þegar einhver er lagður í einelti eða þegar einhver eða einhverjir verða fyrir útskúfun.
Verkefni er lýst svo í bókinni:

Nemendum er skipt í þrjá hópa (gulan, rauðan og bláan) og fá miða með fyrirmælum frá kennara. Ekki má sýna hinum hópunum hvað stendur á miðanum.

Guli hópurinn undirbýr sig inni í stofunni og hinir tveir fara út og finna hvor sinn stað til að undirbúa sig. Hóparnir fá 15 mínútur í undirbúninginn og þá koma rauði og blái hópurinn aftur inn í stofuna. 

Guli hópurinn byrjar á sínum hluta. Rauði og blái hópurinn velja tímasetningar fyrir sín atriði.

Hlutverk sem kennari útdeilir. Hægt er að klippa út verklýsingarnar og afhenda hópum en nemendur mega ekki sýna öðrum hópum það sem þeir eiga að leika:

	Guli hópurinn: Þið eigið að velja ykkur samskiptaklemmu á milli 17 ára drengs og 18 ára stúlku sem þið eigið að sýna í spuna sem þið ákveðið á næstu 15 mínútum. Þið getið rætt efnið sem þið ætlið að spinna en hafið ekki tíma til að ákveða textann nákvæmlega. 

Rauði og blái hópurinn vita lauslega um hvað verkefni ykkar snýst og hafa fengið þau fyrirmæli að ganga inn í spunasprellið ykkar. Markmið ykkar er að láta annan hópinn, þ.e. rauða hópinn, afskiptalausan, þið eigið að útiloka hann frá þátttöku, en hinn hópinn, þ.e. bláa hópinn, bjóðið þið velkominn inn í verkið og leyfið honum að taka fullan þátt í spunanum.  

Það er því afar mikilvægt að þið passið að leyfa bláa hópnum að ganga inn í spunann ykkar en rauði hópurinn má það alls ekki. Þið hafið það að markmiði að útskúfa þá sem eru í rauða hópnum og láta eins og þeir séu ekki til. Hinir hóparnir mega ekki vita af ráðabruggi ykkar.



	Rauði hópurinn: Guli hópurinn hefur það verkefni að spinna samskiptaklemmu á milli 17 ára stráks og 18 ára stelpu. Þið eigið að ganga inn í spunasprell hópsins og koma honum á óvart. Hann veit ekki af innkomu ykkar. 



	Blái hópurinn: Guli hópurinn hefur það verkefni að spinna samskiptaklemmu á milli 17 ára stráks og 18 ára stelpu. Þið eigið að ganga inn í spunasprell hópsins og koma honum á óvart. Hann veit ekki af innkomu ykkar.




Kennari stýrir umræðum:

Hvert var markmið verkefnisins?

Hvernig leið ykkur meðan á því stóð?

Hvernig er hægt að tengja það hinu raunverulega lífi?

Í lok verkefnisins eru spurningar sem hver svarar fyrir sig:

Í hvaða hóp varst þú?___________________________

Lýstu upplifun þinni og helstu niðurstöðum úr umræðum.

27. Málshættir og orðatiltæki 

Í verkefninu skiptir ekki máli hvort nemendur velja málshætti, orðtök eða orðatiltæki. Munurinn hefur verið skilgreindur svo að málsháttur segi fulla hugsun, eins og „oft má satt kyrrt liggja“, en orðtak/orðatiltæki fléttar maður hins vegar inn í setningu, eins og „Hún lagði árar í bát eftir þetta áfall“.

Málshættir og orðatiltæki:

Á vefnum www.tilvitnun.is eru málshættir og orðtök (auk tilvitnana).

Bækur:

Íslenzkir málshættir. Bjarni Vilhjálmsson og Óskar Halldórsson tóku saman. Almenna bókafélagið. Fyrsta útgáfa kom 1966, önnur útgáfa með viðauka 1979 og svo síðari prentanir. Þetta er upptalning á málsháttum þar sem þeir eru flokkaðir eftir aðalorðum.

Íslenskir málshættir með skýringum og dæmum. Sölvi Sveinsson. Iðunn. Fyrsta útgáfa 1995, önnur útgáfa 2003.

Íslenzkt orðtakasafn. Halldór Halldórsson samdi. Almenna bókafélagið 1991. 

Mergur málsins. Jón G. Friðjónsson Örn og Örlygur. 1993

Málshættir og orðatiltæki sem hægt er að klippa út og nota eru á næstu tveimur síðum:

Bókvitið verður ekki í askana látið.

Illu er best aflokið.

Lengi býr að fyrstu gerð.

E-ð er í lamasessi.

Ágirnd vex með eyri hverjum.

E-ð eru forboðnir ávextir.

Hefur hver til síns ágætis nokkuð.

Oft er opið auga blint.

Sjaldan er ein báran stök.

Koma eins og skrattinn úr sauðarleggnum.

Betri er einn fugl í hendi en tveir í skógi.

Gaman skyldi græskulaust vera.

Sælla er að gefa en þiggja.

Bágt er að gera svo öllum líki.

Fleira verður að gera en gott þykir.

Vinargjöf skal virða og vel hirða.

Allir eiga glappaskot á ævi sinni.

Neyðin kennir naktri konu að spinna.

Græddur er geymdur eyrir.

Oft veltir lítil þúfa þungu hlassi.

Hver er sinnar gæfu smiður.

Sjaldan veldur einn þá tveir deila.

Oft má satt kyrrt liggja.

Sannleikurinn er sagna bestur.

Gefa bakarabarni brauð.

Bera í bakkafullan lækinn.

Leggja árar í bát.

Árinni kennir illur ræðari.

Það munar ekki um einn blóðmörskepp í sláturtíð.
Vera bæði bóndinn og húsfreyjan.

Eggið ætlar að fara að kenna hænunni.

Svo lengi lærir sem lifir.

Sinn er siður í landi hverju.

Enginn veit sína ævina fyrr en öll er.

Betra er ólofað en illa efnt.

Eitthvað er ýmist í ökkla eða eyra.

Enginn veit hvað átt hefur fyrr en misst hefur.

Fá flugu í höfuðið.

Fá hland fyrir hjartað.

E-ð fellur í grýttan jarðveg.

Töluð orð verða ekki aftur tekin.

Sá vægir sem vitið hefur meira.

Eins og þjófur á nóttu.

28. Ljóð

Á vefnum er m.a. að finna ljóð á síðunni www.ljod.is.

29. Formlegt og óformlegt mál

Hægt er að bæta við þetta verkefni, eftir að nemendur hafa unnið það hver fyrir sig, umræðum um muninn á formlegu og óformlegu máli. Hann getur birst allt frá ávarpi og kveðju, til orðaforða (t.d. rosalega/mjög/afar) og setningagerðar (t.d. Ekki hefur reynst mögulegt að .../Það hefur ekki verið hægt að ...)

30. Tungubrjótar sem upphitun fyrir tjáningu

Á Vísindavefnum er þessi skýring á „troða strý“: „Strý er notað um strítt og gisið hár en í eldra máli var það einnig notað um grófan hör og hamprudda. Myndin af Stebba sýnir því ef til vill mann sem er að troða hamprudda eða einhverju slíku í poka. merkir strítt, gisið hár.“
Sjá: http://visindavefur.hi.is/svar.php?id=5036
31. Misheppnaðasta atriði lífs míns
Kennarinn ræðir við bekkinn um hvað nemendur upplifðu.

32. Kynntu náungann 

Hugmyndin er að fá nemendur sjálfa til að finna spurningar en hér eru nokkrar hugmyndir:

· Áhugamál.

· Hvar hefur hann búið og í hvaða skóla hefur hann gengið?

· Uppáhaldsstaður á landinu og erlendis.

· Uppáhaldssjónvarpsefni, fag í skólanum.

· Er hann skyldur einhverjum frægum?

· Eitthvað sem hann telur að enginn annar í bekknum hafi gert eða upplifað.

· Eitthvað sem hann er sérstaklega stoltur af.

· Hverjir eru framtíðardraumar hans?

· Gerir hann eitthvað fyrir aðra af hugsjón?

· Málefni eða manneskja sem honum finnst mikið til koma.

7. að afla, eyða og njóta – vera til! 

Hugmyndir að ítarefni:

Fjölskylda:

Fairchild, Betty: Veistu hver ég er?. Reykjavík : Ný sýn, 1989. 

Guðmundur Páll Ásgeirsson: Með hnút í maganum : viðtöl við lesbíur og homma um sársaukafullar tilfinningar í tengslum við að koma úr felum. Reykjavík : [höfundur], 1999.

Hrafnhildur Gunnarsdóttir: Hrein og bein : sögur úr íslensku samfélagi. [Án útgáfustaðar] : Krumma kvikmyndir : Samtökin ´78, 2003. - 59 mín.

Sara Dögg Jónsdóttir: Hrein og bein : kennsluleiðbeiningar og verkefni. Reykjavík : Samtökin ´78, 2003. Sjá: http://www.samtokin78.is/index.php?option=com_content&view=article&id=149&Itemid=155
Jafnrétti:

Hafsteinn Karlsson: Jafnréttishandbók fyrir starfsfólk skóla. Reykjavík : Námsgagnastofnun, 2000. 
Nokkrar slóðir:

http://visindavefur.hi.is/svar.asp?id=2250 (svokallað föstudagssvar!)

http://visindavefur.hi.is/svar.asp?id=2158 

http://visindavefur.hi.is/svar.asp?id=613 

Fjármál og vinnumarkaður

Hugmyndir að ítarefni:

Ingólfur H. Ingólfsson. 2005. Þú átt nóg af peningum ... Þú þarft bara að finna þá. Almenna bókafélagið. Reykjavík. 

Nokkrar slóðir:

http://www.mbl.is/mm/frettir/innlent/frett.html?nid=1210965 

www.ns.is 

www.spara.is 

www.rsk.is 

http://www.visindavefur.hi.is/svar.asp?id=839  (jaðarskattar)

http://www.fib.is/?ID=1099&adalmenu=6 

http://www.asi.is/
http://www.vr.is/
http://www.sa.is/um-sa/
http://www.rsk.is
http://www.samband.is/
http://www.ll.is/?i=30&f=9&o=474 (Landssamtök lífeyrissjóða)

http://www.ll.is/?i=9 (Tenglasafn, ýmsir lífeyrissjóðir)
http://www.vinnumalastofnun.is/
http://www.felagsmalaraduneyti.is/malaflokkar/vinnumal/felagsdomur/
http://www.felagsmalaraduneyti.is/malaflokkar/vinnumal/stofnanir/rikissattasemjari/nr/1577
http://www.rikissattasemjari.is/
http://www.rikiskassinn.is/ordskyringar/1 
Í þessum kafla er víða komið við. Segja má að markmiðið sé að vekja nemendur til vitundar um mikilvægi þess að vera virkir í eigin lífi og í samfélaginu. Fjallað er um allt frá fjölskyldu til þjóðfélags, og frá skyldustörfum til skapandi starfs. 

Samfélagsleg virkni er skilgreind vítt, þ.e. samfélagsvitund/borgarvitund felst í því að vera virkur og meðvitaður borgari, virða sjálfan sig, samfélagið og grundvallargildi þess, eins og mannréttindi, frelsi, lög og reglur og taka þátt í að móta samfélagið. Virkur og meðvitaður borgari er:

· Sjálfstæður og upplýstur einstaklingur

· Virkur í íslensku samfélagi

· Meðvitaður um þátt sinn og Íslands í samfélagi þjóða

· Virðir réttindi og skyldur jöfnum höndum

Þetta þarf allt til að vera virkur og meðvitaður borgari og því er kennsla sem miðar að því að styrkja nemendur sem einstaklinga líka liður í því að byggja undir borgaravitund. Í umfjöllun kaflans er eftirfarandi haft að leiðarljósi:

Til að vera upplýstur borgari í íslensku samfélagi þarf að: 

· Þekkja samfélagið

skyldur þess gagnvart einstaklingum, skyldur einstaklinga gagnvart samfélaginu og átta sig á því að þetta er gagnkvæmt –þ.e. skyldur samfélagsins og einstaklinga

· Kunna nokkur skil á stjórnkerfinu

· Vita hvernig maður hefur áhrif

Til að taka ábyrgð sem borgari þarf að:

· Taka ábyrgð á sér og lífi sínu 

· Sýna öðru fólki virðingu og fordómaleysi

· Vera gefandi í samskiptum
· Leggja eitthvað af mörkum

· Þekkja eigin viðhorf 

· Hafa vilja til að hafa áhrif

Virkur borgari er upplýstur og tekur ábyrgð!

Einnig er skyggnst inn í framtíðina og vinnumarkaðinn ásamt því að velta upp mismunandi hlutverkum í nútíð og framtíð, velta fyrir sér hvernig þau koma til með að breytast við það að fullorðnast, samhliða því sem réttindi og skyldur breytast. Eftir því sem réttindin aukast þeim mun fleiri verða skyldurnar. Fjármálin eru skoðuð og farið er í það hvað felst í því að verða fjárráða og vera fjármálalæs. Sérstaklega er fjallað um þá ábyrgð sem felst í því að taka lán og skrifa upp á lán hjá öðrum, ásamt kostum þess að safna fyrir hlutunum frekar en taka lán. Excel-skjöl tengd verkefni um fjármál er að finna á heimasíðunni.
Að lokum er farið í sköpun, mikilvægi sköpunar og þess að lifa og njóta þess að vera til. Markmiðið er m.a.: 


Að auka skilning og áhuga nemenda á listum


Að styrkja og virkja sköpunargáfu nemenda sjálfra


Að ýta undin nýsköpun í sinni víðustu mynd


Að njóta og vera til!

Tvöföld merking orðsins menning

Orðið menning hefur bæði víða og þrönga merkingu, sem báðar koma fyrir í umfjöllun bókarinnar. 


Annars vegar má t.d. styðjast við skilgreiningu úr bókinni Félagsfræði - einstaklingur og samfélag eftir Garðar Gíslason (bls. 67): „Öll hegðun og færni sem við lærum og er sameiginleg íbúum samfélagsins kallast menning.“ (Hann bendir reyndar líka á að blæbrigði menningarinnar séu eins mörg og mennirnir innan samfélagsins eru margir, bls. 78-79).


Þrengri merkinguna, þar sem menning vísar aðallega til listanna og andlegs lífs og þekkingar sjáum við í samsettum orðum (eins og menningarviðburður, menningarmiðstöð, menningarborg, menningarheimili, menningarfrömuður) og í umfjöllun og daglegu tali þar sem menning og listir eru spyrt saman. 
6. Samkynhneigð 

Hér er mikilvægt að stýra umræðunni og draga hana saman í lokin. Einnig að velta upp á meðal nemenda ólíkum viðhorfum kynjanna, þ.e.a.s. ef þau eru ólík. Vert er að minna þau á að kannski er einhver í hópnum að velta fyrir sér kynhneigð sinni - aðgát skal höfð í nærveru sálar!

12. Sjálfboðastarf

Hugmyndir:

www.abc.is 

http://www.amnesty.is/
http://www.blattafram.is/
http://www.redcross.is/

http://www.spes.is/
http://www.kvennaathvarf.is/um-ofbeldi/ 

13. Kynning á stofnunum innan samfélagsins 

Markmið:

· Að kynnast starfsemi sem flokkast undir þjónustu við samfélagið

· Að fræðast um starfsmenn og þau störf sem þeir vinna

· Að kynnast þeim sem nýta sér þjónustuna og þeirra viðhorfum 

· Að taka þátt í starfinu ef það er mögulegt

Kostir:

Taka þátt í leik og starfi

Láta gott af sér leiða

Mikil ánægja og umræða á meðal nemenda

Ánægja í grenndarsamfélaginu

Nemendur hafa sótt um sumarvinnu

Verkefni sem höfðar til beggja kynja

Skemmtilegt verkefni sem komið hefur mjög vel út í mörg ár.

Hugmyndir að heimsóknum:

· Leikskólar

· Grunnskólar

· Elliheimili

· Sambýli

· Rauði krossinn

· Iðjuþjálfun

· Nýbúafræðsla

· Sjálfboðaliðastarf

· Tómstundastarf

Dagvist aldraðra

ÍTR

Íþróttafélög

16. Framtíðarlaunin

Útsvar sem rennur til sveitarfélaganna getur verið mismunandi á milli sveitarfélaga, því þarf að skoða það í hverju tilviki fyrir sig.

Við heimildaleit um menntun, skatta og gjöld má t.d. nota:

http://www.menntagatt.is/
http://www.rsk.is
http://rikiskassinn.is/
http://www.ll.is/?i=9
http://www.asi.is/
http://www.vr.is/ 

o.fl.

19. Atvinnumissir

http://www.asi.is/
http://www.vr.is/ 

23. Hvað kosta ég?
Þetta er einfalt Excel-verkefni þar sem þau skrá upplýsingar í reiti og flytja á milli síðna (sheet). Þetta krefst ekki mikillar Excel-þekkingar.

Excel-verkefnið er á á heimasíðunni: Hvað kosta ég?

Mikilvægt er að nemendur leggi rökstutt mat á heildarniðurstöðuna.

24. Neysludagbók

Þetta er Excel-skjal á heimasíðunni. Fyrst halda þau dagbók í viku, þá fara þau á næstu síðu (sheet) og flokka það sem þau keyptu og loks fara þau á þriðju síðuna og leggja inn í bankann.

25. Réttindi þín og skyldur
Umboðsmaður barna: www.barn.is
Hér er mikilvægt að kennari dragi niðurstöður hópanna saman.

32. Blómlegt menningarlíf 

Hér geta nemendur væntanlega lent í pælingum um hvað sé menningarviðburður og hvað ekki, enda erfitt að draga þau mörk. Eins gætu vaknað spurningar og skoðanir verið skiptar um hvað er list og hvað afþreying.

Öll slík umræða er hressandi og um að gera að rökræða málin.

33. Hálfur maður og hálft dýr 

Nemendur raða borðunum í stofunni í hring og fá sér sæti. Spiluð er ævintýratónlist sem er til þess fallin að örva hugann, hægt er að láta nemendur koma sjálfir með ævintýratónlist, spila Íslensku Disneylögin eða ævintýralög sem kennarinn hefur áhuga á til að örva þau. Hver einstaklingur fær leir og tekur til við að móta hann og íhugar vel hvernig verkið á að líta út. Verkið á að vera hálfur maður og hálft dýr. Að tveimur mínútum liðnum er verkið látið ganga til næsta manns. Sá heldur áfram að móta leirinn en nú er hann einungis eina mínútu hjá hverjum. Leirinn gengur svo koll af kolli á milli bekkjarfélaganna (eina mínútu hjá hverjum) og að lokum berst hann til þess sem byrjaði.
35. Hóplistaverk 

Ljóð má m.a. finna á vefnum www.ljod.is 
36. Pokasaga
	Sterkur


	Ástríða

	Hugmynd


	Fáni

	Fátækt


	Nakinn

	Gras


	Snjór

	Stóll


	Herðatré

	Hvalur


	Strönd

	Kommúnisti


	Dreki

	Húsnæðisstjórnin


	Húnaflói

	Gangstétt


	Borgarbarn

	Bleikur


	Bíll

	Þrumulostinn


	Ungi



	Vinnuvél


	Gulur



	Dekk


	Felga



	Tölvuleikur


	Ball

	Fótbolti


	Rofi

	Peysa


	Fífill

	Organdi


	Pallur

	Skóli


	Grænar baunir



	Mjólkursopi


	Flóuð mjólk

	Hjólastóll


	Glitauga

	Pirraður


	Glaður

	Malbik


	Vinnuhillur

	Gerviblóm


	Sýningarrekki

	Fjörugrjót


	Mappa

	Appelsínugulur


	Hafragrautur


38. Ljóð og kvikmynd

Síðari hluti þessa verkefnis gæti líka falist í því að sýna nemendum áhrifaríka mynd, t.d. Engla alheimsins eftir sögu Einars Más og ræða svo áhrifin.
39. Skiptisaga

Sögusmíðin tekur vitaskuld lengri tíma eftir því sem fleiri eru í hópnum - en ef færri eru í hópnum verða líka sögurnar fleiri sem eru lesnar.

Þetta er því verkefni sem tekur um 40 mínútur en stytta má tímann sem hver fær, eða sleppa upplestrinum!

42. Spuni
Mæla má með undirbúningstíma allt frá 10 mínútum og upp í 30 - og verki sem tekur 2-5 mínútur.

43. Útilistaverk

Auðvelt er að finna útilistaverk á netinu með því að gúgla myndir með leitarorðunum útilistaverk eða höggmynd.
47. Fjölskyldumynd

Nemendum er skipt í hópa eftir nánari fyrirmælum kennarans. Hver hópur er „fjölskylda“ og fær ólíkt verkefni sem á að leika með látbragði fyrir hina í bekknum. Bekkurinn á að giska á hvaða aðstæður nemendur eru að leika. Kennarinn afhendir hverjum hóp verkefni sem þeir fá 5 mín. til að æfa og túlka svo fyrir bekknum.

Hugmyndir að verkefnum til úthlutunar:
Borða saman morgunmat.

Horfa saman á sjónvarpið.

Stína kom of seint heim.

Sameiginlegar tómstundir.

Jólaboð hjá ömmu og afa.

Ferming hjá Pétri frænda.

8. Betri heimur í nútíð og framtíð – með þér og þín vegna
Hugmyndir að ítarefni:

Kynþáttafordómar:

Sigríður María Tómasdóttir: Kynþáttafordómar og kynslóðirnar : rannsókn á viðhorfi þriggja kynslóða til innflytjenda á Íslandi. [Reykjavík] : Nýsköpunarsjóður námsmanna, 2000. 

Sigríður María Tómasdóttir: Ekki benda á mig : helstu orsakir kynþáttafordóma og leiðir til að kljást við þá, auk túlkunar á fordómum Íslendinga. - [Reykjavík : höfundur], 2001.

Guðrún Pétursdóttir: Fjölmenningarleg kennsla : forvörn gegn kynþáttahatri og fordómum. - Endursk. útg.. Reykjavík : [höfundur], 1999. 

Menning: 

Garðar Gíslason. 2003. Félagsfræði : kenningar og samfélag. Mál og menning, Reykjavík.

Garðar Gíslason. 2002. Félagsfræði : einstaklingur og samfélag. [2. útg.] Mál og menning, Reykjavík.

Hannes Í. Ólafsson. 2002. Ríkar þjóðir og snauðar. Mál og menning, Reykjavík. 

Heiðrún Geirsdóttir, Jón Gunnar Þorsteinsson og Margrét Gunnarsdóttir. 2004. Þættir úr menningarsögu. Nýja bókafélagið, Reykjavík.
Ýmsar slóðir:

Talnaefni um íbúa (erlendir ríkisborgarar á Íslandi, Íslendingar búsettir erlendis o.s.frv.):

http://www.hagstofa.is/?PageID=67
Talnaefni um ferðalög, samgöngur og upplýsingatækni

http://www.hagstofa.is/?PageID=73
http://www.ahus.is/
http://www.humanrights.is/
http://www.mcc.is/
http://www.felagsmalaraduneyti.is/malaflokkar/malefni-utlendinga/nr/900
http://starfsfolk.khi.is/ingvar/namskeid/fraedslumidstod/vefur/skolifyriralla.htm
http://visindavefur.hi.is/svar.asp?id=5746
http://www.coe.int/t/dg4/education/pestalozzi/
Hér er viðfangsefnið: Íslenskur borgari í alheimsþorpi.

Ísland er samfélag í hinu stóra samfélagi þjóðanna - heimurinn „minnkar“ og menning blandast. Það er mikið flæði upplýsinga, viðskipta og fólks á milli landa. Fjallað er um áhrif þess á menningu; lykilorðin eru fjölmenning, menningartengsl, staðalímyndir og fordómar. 


Spurt er: Hvernig er samfélag þar sem allir fá að njóta sín? Lögð er áhersla á að öll þurfum við að sameinast um að samþætta það að virða og rækta íslenska menningu en taka um leið á móti menningarstraumum, stuðla að virkri og gagnkvæmri þátttöku og láta þetta vaxa og dafna saman. Eins er vert að minna á að samfélag þar sem allir njóta sín er ekki bara spurning um menningu frá öðrum löndum. Samfélagið er stöðugt að þróast þannig að allir eigi að taka þátt á sínum forsendum. 

Fordómar standa í vegi fyrir því að allir fái notið sín í samfélaginu og því er mikilvægt að leitast við að uppræta þá með fræðslu um eðli þeirra, orsakir og afleiðingar.

Fordómar og staðalímyndir eru nátengd fyrirbæri - þar sem staðalímyndir eru oft grundvöllur fordóma. Staðalímyndir geta falið í sér jákvæðni eða neikvæðni, upphafningu eða niðurlægingu, aðdáun eða vorkunn o.s.frv. en það sem þær eiga fyrst og fremst sameiginlegt er að þær fela í sér einhæfar lýsingar á hópum (t.d. þjóðum, trúarhópum, starfsstéttum, aldurshópum o.s.frv.). Einstaklingar eru síðan „dæmdir“ á grundvelli þessara einhæfu lýsinga. 
Í þessu geta þá falist annars vegar neikvæðir fordómar í garð ákveðinna hópa, t.d. að tiltekin þjóð sé leiðinleg, og hins vegar í garð einstaklinga, þ.e. að einstaklingur hafi tiltekið eða tiltekin einkenni af því að hann er hluti af hópi/þjóð. Oft heyrast t.d. alhæfingar um Pólverja á Íslandi, Litháa, konur frá Asíu o.s.frv., en einnig um hópa eins og landsbyggðarfólk, fólk sem býr í póstnúmerinu 101 í Reykjavík, kennara, unglinga o.s.frv.


Fordómar geta einnig byggst á hefð, ef svo má segja, gengið milli kynslóða og þannig lærst. 

Um leið og fordómar og staðalímyndir standa í vegi fyrir því að allir fái notið sín í samfélaginu, er komið í veg fyrir að allir fái notið jafnréttis og mannréttinda. Þátttaka í samfélaginu og viðurkenning eru mannréttindi, en talsverð umfjöllun er um jafnrétti og mannréttindi í bókinni. Þar er ekki síst byggt á tveggja ára námskeiði sem Guðrúnu gafst kostur á að sækja hjá Evrópuráðinu á árunum 2006-2008 og fjallaði um menningartengsl, menningarlega þátttöku og menntun til lýðræðis og mannréttinda. Hún hefur einnig haldið námskeið fyrir Evrópuráðið í þessum fræðum með það að markmiði að efla kennara og kennara í kennslufræðum á þessu sviði og sú vinna skilar sér einnig í efni kaflans. 

Bent er á að margt sem við teljum til sjálfsagðra mannréttinda og jafnréttis í dag hefur kostað mikla baráttu. Það sem við teljum nú augljóst brot á jafnrétti var áður talið eðlilegt. Það segir okkur að horfa stöðugt gagnrýnum augum á samfélagið og hugsa: Er allt eðlilegt sem við höfum vanið okkur á að telja eðlilegt? 

Lykilboðskapurinn er: Leyfum litrófi mannlífsins að njóta sín, virðum mannréttindi og látum til okkar taka í nær- og fjærsamfélaginu!

2. Fólk á ferð og flugi

http://www.utanrikisraduneyti.is/samningar/ees
http://www.utl.is/
http://www.asi.is/
http://www.vinnumalastofnun.is/
http://www.hagstofa.is/
http://althingi.is/
7. Hópar sem verða fyrir fordómum

Hugmyndir að efni:
Geðfatlaðir

Líkamlega fatlaðir

Samkynhneigðir

Fólk af afrískum uppruna
Asíubúar

Feitir einstaklingar

9. Staðalímyndir
Markmið
· Að styrkja nemendur í því að  byggja upp skilning á mikilvægi hluttekningar og virðingar fyrir skoðunum og gildum annarra. 

· Að efla virðingu fyrir öðrum óháð trú, uppruna, kyni, kynþætti og líkamlegum og andlegri hæfni. 

· Að hvetja nemendur til að hafa öflug og gefandi samskipti við ólíkt fólk.

· Að draga úr fordómum í samfélaginu. 

Aðföng
· Verksmiðjupappír

· Litir
Framkvæmd
Kennarinn skiptir nemendum upp í hópa og hver hópur svarar eftirfarandi spurningum og jafnframt eru línur í bókinni fyrir hvern og einn:
Hvað er staðalímynd?
Hvernig staðalímyndir sjáið þið í samfélaginu út frá (kyni, þjóðerni, aldri, efnahagsstöðu,, trú, félagslegri stöðu, kynhneigð, hæfni, litarhætti o.fl.). Leitist við að finna hugtök sem algengt er að nota um þær staðalímyndir sem þið finnið. Dæmi: Trukkalessa, slæða, grjón o.s.frv.
Hóparnir segja frá þeim staðalímyndum sem þeir fundu og kennarinn ritar þær á töfluna. Kennarinn velur eina staðalímynd á hóp til frekari úrvinnslu. Mikilvægt er að hóparnir vinni með ólíkar staðalímyndir. Kennari getur ákveðið að leggja áherslu á innflytjendur, ungt fólk eða hvað annað sem tengist samfélagsumræðunni á hverjum tíma. 
Hver hópur teiknar mynd af úthlutaðri staðalímynd í mannsstærð með því að einn nemandi leggst á gólfið og hinir nemendurnir draga útlínur af þeim nemenda sem liggur. Myndin á að sýna öll útlitseinkenni staðalímyndarinnar (fatnaður, litir, skraut o.fl.).
Á vinstri hlið teikningarinnar eru skrifuð öll persónueinkenni og félagsleg einkenni staðalímyndarinnar, þar má einnig nefna lífsstíl, persónuleika, framkomu, fatnað o.fl. 
Á hægri hlið teikningarinnar eru skrifuð eins mörg rök og nemendur finna fyrir því að ekki sé hægt að flokka einstaklinga í staðalímyndir. Markmiðið er að brjóta niður þá staðalímynd sem búið er að byggja upp.
Mikilvægt er að kennarinn gangi á milli hópa og punkti hjá sér hugleiðingar/samræður og fullyrðingar sem birtast í hópavinnunni og búi til viðbótarspurningar sem hægt er að vinna með í umræðum. Markmiðið er alltaf að draga úr neikvæðu umtali sem byggist á þekkingarleysi, staðalímyndum og fordómum.

Hver hópur kynnir sína afurð, eftirfarandi spurningar eru ræddar og hver svarar að auki í sína bók:  

· Hver er tilgangur verkefnisins?

· Hvaða lærdóm getið þið dregið af verkefninu? 
· Er flokkun sem þessi sanngjörn?
· Er hægt að flokka einstaklinga eftir útliti?
· Felast einhverjir fordómar í slíkri flokkun? 

12. Orð og fordómar

http://www.althingi.is/
13. Samfélag fyrir alla
Niðurstaða hópanna tekinn saman
14. Virtu fyrir þér listina því þar er margt að sjá

Nemendur sitja í hring og kennarinn velur þrjá nemendur til að yfirgefa stofuna. Þeir fá þrjár mínútur til að ákveða hvernig styttu þeir ætla að mynda þegar þeir koma inn í stofuna aftur. Þeir sem yfirgefa stofuna setja upp styttuna en á meðan loka aðrir nemendur augunum. 
Kennarinn býður nú nemendunum að opna augun og spyr svo með því að velja einn og einn nemenda víðsvegar í kringum listaverkið. 

Spurningar kennarans: 

Hversu mörg augu sérðu? 

Hversu marga fætur sérðu? 

Hversu margar hendur sérðu? 

Hversu mörgu höfðu sérðu? 

Kennari biður nemendur að giska á það sem þeir sjá ekki, þ.e. hvað er inni í styttunni. 
Nemendur er látnir skipta um sæti og skoða styttuna út frá öðru sjónarhorni og út frá því eru þeir beðnir um að greina svör sín í umræðum undir stjórn kennarans. Í lokin dregur hver nemandi saman sínar niðurstöður:

Hvernig fannst ykkur styttan? 
Var auðvelt að svara spurningum kennarans? 
Upplifðuð þið efasemdir? 
Þegar þið skipuð um stað, datt ykkur þá í hug að svarið yrði það sama? 
Svöruðuð þið út frá fyrri þekkingu eða ímyndun? Hvers vegna og hvað segir það okkur? 
Getið þið heimfært þetta yfir á raunverulegar aðstæður í lífinu, eins og aðstæðum þar sem við dæmum fólk eftir því hvaðan það er (útlendingar, innflytjendur o.s.frv.), eftir kynhneigð, útliti, líkamlegum, andlegum og félagslegum hæfileikum? 
Út frá hverju dæmum við? 
Voru öll sjónarhornin jafngild? 
Af hverju voruð þið fengin til að skipta um sæti? 
Af hverju er mikilvægt að skoða hlutina út frá fleiru en einu sjónarhorni? 
Hvernig getum við tengt þetta verkefni fordómum?

15. Bakgarður nágrannans 
Einungis hluta þessa verkefnis er lýst í bókinni, með eftirfarandi orðum: „Þið eigið að skapa autt rými í miðri stofunni með því að flytja borð og stóla til endanna. Myndið síðan hring á miðju rýminu og lokið augunum á meðan kennarinn leiðir ykkur í gegnum verkefnið.“
Hér eru leiðbeiningar til kennara sem varpa ljósi á verkefnið, markmið þess og framkvæmd. Að því loknu er farið í spurningar í bókinni, ásamt umræðum.
Markmið:
Að þátttakendur verði meðvitaðir um sálfélagsleg hugtök eins og útskúfun/samlögun

Aðföng:
· Límmiðar í mismunandi litum (litlu doppurnar)
Skipulag:
Mynda þarf gott gólfrými í skólastofunni með því að færa borð og stóla upp að veggjum.

Framkvæmd – lýsing handa kennara:
Þátttakendur eru beðnir um að mynda hring. Leiðbeinandi gefur eftirfarandi fyrirmæli:

· Nú erum við að hefja verkefni. Þetta verkefni krefst þess að þið tjáið ykkur ekki munnlega (þessi fyrirmæli eru endurtekin). 

· Nú bið ég ykkur að loka augunum. Eftir skamma stund megið þið opna augun aftur en þið megið samt ekki tala saman (endurtaka fyrirmælin). Það er afar mikilvægt að þið talið ekki saman meðan á þessu verkefni stendur. Nú megið þið loka augunum.

· Eru allir tilbúnir?

Nú límir kennir límmiða á enni þátttakenda (ef þátttakendur eru margir er gott að fá aðstoð). 
· Meirihlutinn = blár

· Næststærsti hópurinn = gulur

· Fyrsti minnihlutahópurinn = grænn

· Næsti minnihlutahópur = rauður (færri einstaklingar en í græna)

· Einn þáttakandi fær engan miða, aðeins þrýsting á ennið.

· Tveir einstaklingar = rauðan og gulan.

Næstu fyrirmæli:
· Þegar ég segi til megið þið opna augun en ekki fyrr en ég segi. Þegar það gerist myndið þið hópa og munið, þið megið ekki tjá ykkur með orðum (þetta er endurtekið).

· Nú megið þið opna augun og mynda hópa.

· Þátttakendur hópa sig eins lengi og þeim líður vel með það. 

· Aðstoðarleiðbeinandi tekur niður nótur um hegðun og viðbrögð þátttakenda. Þessar hugleiðingar eru svo notaðar í umræðum/uppgjöri í lokin.
Uppgjör/umræður:
Þetta er mikilvægasti hluti verkefnisins.
· Hvernig leið ykkur þegar þið voruð með lokuð augun?
· Mikilvægt er að ræða atriði eins og 

· Óöryggi

· Vanmátt

· Vanhæfni

· Ótti o.fl.

· Hver voru ykkar fyrstu viðbrögð þegar þið opnuðuð augun? 

· Hér er mikilvægt að draga fram atriði eins og 

· Einmanaleiki

· Það að vera einn og yfirgefinn og tilheyra ekki neinum hóp
· Að vera hluti af hóp

· Öryggi o.fl.

· Hvernig leið ykkur þegar þið máttuð tjá ykkur munnlega?

· Hér er mikilvægt að vinna með:
· Vanmátt í aðstæðum þar sem einstaklingar stýra ekki sjálfir og geta ekki tjáð sig, t.d. tungumálaörðugleikar, félagslegar aðstæður o.fl. 

· Heimfæra raunverulegar aðstæður yfir á þetta verkefni og hugleiðingar nemenda.

· Hvernig leið ykkur þegar þið komust að því að þið voruð leidd áfram eftir einhverri aðferð sem þið þekktuð ekki og byggði á ykkar eigin útlitseinkennum sem þið þekktuð ekki?

· Hér er mikilvægt að tala um atriði eins og

· Kennimark/einkenni
· Útlit

· Að fylgja félagslegri hegðun án þess að vita af hverju.

· Að standa með sér.

· Að aðstoða aðra 

· Hvaða aðferðafræði hugsaðir þú um þegar verkefnið var í gangi?

· Hér er mikilvægt að ræða …

· Hvernig fyrirmæli voru skilin og heimfæra þann skilning upp á samfélagið í heild sinni

· Hvaða „vitsmunalegu“ venjur voru viðhafðar, t.d. 

· flokkun,

· staðalímyndir, 

· fordómar, 

· útskúfun, 

· fjölbreytileiki.

· Hvaða hlutverk fóru þátttakendur í? 

· Voru einhverjir hjálpsamir? Vildu allir láta hjálpa sér?

· Tóku einhverjir forystuna? Er þetta sama fólk í forystuhlutverki í bekknum?

· Hvað með sjálfstæði og sjálfsstjórn?

· Hvers vegna var þessi aðferðafræði tekin en ekki einhver önnur?

· Hvað dettur ykkur í hug ef þið tengið efnið við aðstæður daglegs lífs? 
· Hvað ef einhver hefur einkenni, sem hann getur ekki breytt, eins og þið voruð með í verkefninu, getið þið samsamað það við hið raunverulega líf?

· Hver var mikilvægasti lærdómurinn í þessu verkefni?

16. Dýrmæti menningar

Nemendum er skipt upp í hópa eftir nánari fyrirmælum kennarans. Kennari hlutverkum á hvern hóp.

Tillögur að hlutverkum:
	Grjón
	Núðla
	Múslimi

	Pólverji
	Negri
	Trukkalessa

	Surtur
	Útrásarvíkingur
	Geðfatlaður


Sjá að öðru leyti lýsingu í kennslubókinni.
18. Þú hefur regluverkið í höndum þér
Þessu verkefni er aðeins að litlu leyti lýst í bókinni. Hér eru nákvæmari upplýsingar handa kennara.
Markmið:
· Að sýna nemendum fram á mikilvægi samstarfs.

· Að skapa virðingu fyrir öðrum óháð trú, kyni, þjóðerni, uppruna o.fl.

· Að efla skilning á mikilvægi reglna og ástæðum fyrir regluverkinu. 

· Að skilja áhrif útskúfunar. 

· Að kynna hugmyndafræði lýðræðis.

Aðföng:
· Stór teningur

· Sex litir af pappírsstrendingum 

· Súkkulaði eða eitthvað annað sem freistar. Mikilvægt að hafa vinning í lokin sem hægt er að deila. Það er hluti af leiknum að nemendur uppgötvi sjálfir mikilvægi þess að gefa og þiggja. 
· Spilaborð, eins og er hér á eftir:
    [image: image1.emf]Winner!

Framkvæmd

Kennarinn velur 6 leikmenn (3 stelpur og 3 stráka). Aðrir nemendur skrá hjá sér athugasemdir með hliðsjón af framvindu leiksins og taka virkan þátt í umræðum eftir spilið. (Guðrún hefur framkvæmt þetta verkefni í strákahóp og þá útskúfaði hún út frá lesblindu með samþykki nemenda (mikilvægt að fá samþykki).)
Leikreglur sem kennari útskýrir:
· Markmið spilsins er að næla sér í súkkulaði. 

· Hver þátttakandi kastar teningnum og fer áfram um jafnmarga reiti og teningurinn segir til um. 

· Ef þið stoppið á rauðu þurfið þið að fara einn reit aftur á bak. 

· Ef þið stoppið á fjólubláu farið þið tvo reiti áfram. 

· Mikilvægasta reglan í þessu spili er sú að breyta reglunni. Ef þið lendið á grænu megið þið breyta reglunni en þið verðið þá að fylgja eftirfarandi: 

1. Bannað er að útrýma leikmönnum. 

2. Ekki má stoppa aðra leikmenn.

3. Allir verða að spila með.

· Kennarinn setur fyrstu regluna:

· Stelpur sem lenda á grænum reit fara einn reit áfram og strákar einn reit aftur á bak. 

Hægt er að búa til aðrar reglur í upphafi, t.a.m. sem tengist þjóðerni, litarhætti, aldri, félagslegri stöðu eða efnahagsstöðu, líkamlegri hæfni, námslegri hæfni o.s.frv. 

· Aðrir þátttakendur skrá hjá sér athugasemdir. 
Umræður:
Í þessum hluta er mikilvægt að flétta inn umræður í tengslum við framgang spilsins. Aðrir nemendur en þeir sem spiluðu gegna mikilvægu hlutverki hér ásamt upplifun leikmanna og hegðun. Mikilvægt er að hvetja til samræðna og hugleiðinga.  
Hvernig leið þér þegar þú varst valin(n) til að spila?
· Ræða um hugtök eins og forréttindi, spenning, gleði, stolt o.fl.

Hvernig leið þér þegar þú varst valin(n) til að horfa á?

· Ræða um hugtök eins og útskúfun, vonbrigði, óánægja o.fl.

Hvernig var hegðun leikmanna?

· Í byrjun, voru þeir sammála? Hver vildi hefja leikinn? Þrættu leikmenn?
· Rifust leikmenn í miðjuhluta spilsins? Voru þeir vinalegir, reyndu þeir að neyða hver annan til að setja reglur, var mismunur eða jafnvel mismunun á milli hópa/flokkunar?
· Deildi sigurvegarinn súkkulaðinu með öllum í lokin?

Hvernig hegðuðu áhorfendur sér?

· Reyndu þeir að þröngva reglum á leikmenn eða veita ráð? 

Hvernig stefnu tók leikurinn? 

· Breyttu leikmenn stefnu meðan á leiknum stóð? Ef já, hvernig?

· Setti sá leikmaður sem byrjaði eigingjarna reglu? Ef já, hversu lengi stóð sú samkeppni? Af hverju varð stefnubreyting? 

Hvaða stefnu vildu áhorfendur sjá? 

Hafið þið upplifað svipaðar kringumstæður í samfélaginu, t.a.m. útskúfun, drottnun, samkeppni? 
Leikurinn snýst um það að ef þú vinnur færðu verðlaun. Hvernig er það í hinu raunverulega lífi? Hvað þýðir það að vinna í lífinu? Hver er tilgangur þess að vinna í lífinu? Að vera fyrstur? Eða að finna leiðir til að búa saman í sátt og samlyndi? Veitir það þér gleði og ánægju að vinna? Verða aðrir í kringum þig hamingjusamir við það? Skapast öfund?
Í leiknum eru verðlaunin súkkulaði. Hvað er súkkulaði fyrir þig? 
· Dýr bíll, góð staða, fjölskylda, hamingjusamt fólk o.fl.? 
Hvers vegna vilduð þið vinna leikinn?
Deildi sigurverarinn súkkulaðinu? Hvers vegna? Hvers vegna er dýrmætt að gefa?
Þetta spil er um lýðræði. Færið þið rök fyrir þeirri fullyrðingu. Hvers vegna eru reglur í lýðræðisþjóðfélagi? Hvernig yrði samfélagið ef hver og einn gæti sett nýjar reglur á eigingjarnan hátt? 
Er mögulegt að búa í samfélaginu ef allir settu eigingjarnar reglur og hugsuðu ekki um afleiðingarnar fyrir aðra? Hvernig líður einstaklingum sem eru úrskúfaðir? Nefnið dæmi sem þið þekkið. Ef þessir einstaklingar fengju völd til að breyta þeim samskiptaviðmiðum sem notuð hafa verið á þá, hvernig yrðu þær reglur? Hvað getur hver og einn gert til að breyta til betri vegar?
Þetta spil er einnig um stöðugleika. Er mögulegt að búa í samfélagi þar sem reglur eru síbreytilegar? Hvers vegna eru sett mörk heima fyrir? En í skólanum?
Hver var meginlærdómur verkefnisins?

25. Hverjir eru í hópnum mínum?

Kennarinn afhendir nemendum spjöld úr skjóðu. Þeir mega ekki sýna samnemendum sínum spjöldin. Nokkrir nokkrir enda nemendur með sama spjaldið. Á miðanum er hlutverk sem nemendur eiga að leika með látbragðsleik. Ekki má mæla orð af vörum í leiknum. Þegar kennarinn gefur merki leikur hver sitt hlutverk með látbragðsleik og nemendur reyna að finna þá sem leika sama hlutverk þannig að þeir hópa sig saman. Haldið er áfram að leika uns allir hafa fundið sinn hóp. 
Hér á eftir fara tillögur að spjöldum:
	Þú ert kona

	Þú ert múslimi


	Þú ert líkamlega fatlaður 

	Þú ert geðfatlaður 


	Þú ert Kínverji

	Þú ert félagslega fatlaður 


	Þú ert kjammi


	Þú ert hommi


Umræður undir stjórn kennara:

Ræðið hversu létt eða erfitt var að finna hópinn sem þið tilheyrðuð? Hvaða aðferðafræði var notuð við flokkunina? Er hægt að sjá þetta mynstur í samfélaginu? Birtast fordómar í þeirri aðferðafræði sem þið notuðuð þegar þið hópuðuð ykkur saman? Hvaða flokkunarfræði er notuð í samfélaginu gagnvart hópum? Birtist sú flokkunarfræði í ykkar vinnu?
Mögulegt er að láta nemendur vinna á fram í þessum hópum að öðru verkefni.

26. Hvernig leikur samfélagið okkur?

Markmið þessa verkefnis er að setja sig í spor annarra. 
Mynda þarf gott gólfrými í skólastofunni með því að færa borð og stóla upp að veggjum. Hver nemandi dregur eitt spjald frá kennara þar sem á er skrifað hlutverk sem viðkomandi á að reyna að setja sig inn í. Nemendur mega ekki segja öðrum frá því hvaða hlutverk þeir fengu.

Gefa þarf nemendum tíma til að hugleiða hvað felst í hlutverkinu, setja sér fyrir sjónir stöðu og möguleika í lífinu, fjölskyldu, samfélagslegar aðstæður o.fl.

Tveir eða fleiri fá hvert hlutverk en vita ekki hver af öðrum.
Tillaga að hlutverkum sem hægt er að klippa út og nota:

	Ég er nýbúi


	Ég er heyrnarlaus



	Ég er sjónlaus


	Ég er við hestaheilsu



	Ég er samkynhneigð(ur)


	Ég er einfættur



	Ég er lömuð/lamaður fyrir neðan mitti


	Ég er 10 ára



	Ég er unglingur


	Ég er ellilífeyrisþegi



	Ég fæddist holgóma


	Ég er geðfötluð/geðfatlaður



	Ég er með Downs-heilkenni


	Ég er kona



	Ég er karl


	Ég er forseti




Þegar allir eru komnir með hlutverk og hafa hugleitt það fara þeir upp að vegg í skólastofunni.

Kennarinn fer síðan með staðhæfingar og nemendur taka skref, hænufet eða eru kyrrir á sama stað eftir því sem þeim finnst passa við hlutverkið sem þeir eru í.  Ath. markmiðið er ekki að komast sem lengst heldur að hugleiða stöðu ólíkra einstaklinga í þjóðfélaginu. Á þessu stigi hugsar hver fyrir sig, reynir að setja sig í spor miðað við sitt hlutverk.

Staðhæfingar sem kennarinn fer með:

Ég hef verið í leikskóla

Ég get farið í framhaldsnám

Ég get valið mér hvaða námsleið sem er

Ég get klætt mig eins og mig langar til

Ég get lagt stund á áhugamál daglega

Ég get hvílt mig daglega

Ég get búið hjá foreldrum mínum

Ég get umgengist vini mína

Ég get gagnrýnt stjórnvöld ef ég vil

Ég hef nóg að bíta og brenna

Ég fæ sömu laun og aðrir sem stunda sama starf

Ég hef sömu möguleika á starfsframa og aðrir

Ég get ferðast með strætó

Ég get lært á mínu móðurmáli í skóla

Ég get aflað mér allrar þeirrar þekkingar sem ég þarfnast

Ég get farið til læknis þegar ég er veik(ur)

Ég get gifst hverjum sem ég vil

Ég get gengið í hvaða félag sem ég vil

Ég bý í ómenguðu umhverfi

Nú má vænta að fólk sé komið mislangt út á gólf, líka þeir sem höfðu sama hlutverk því að fólk upplifir þetta á ólíkan hátt, t.d. getur einum sem er 10 ára fundist að hann geti ekki gifst hverjum sem er og hugsar þá um aldurinn, en öðrum finnst hann geta það því að hann hugsar til framtíðar. Nú er því grundvöllur fyrir umræður.
Kennarinn stýrir umræðum eftir að hann hefur farið með staðhæfingarnar.

Hver komst lengst, hvaða hlutverk hafði hann?

Af hverju komst hann lengst?

Hvernig leið ykkur þegar þið tókuð risaskref, hænuskref eða stóðuð kyrr?

Hvernig tilfinning var að sjá aðra fara fram úr sér?

Hverjar eru aðalhindranirnar sem fólk mætir á lífsgöngunni?

Hvaða máli skiptir viðhorf einstaklinga til sjálfra sín?

Hvaða máli skiptir það hvaða augum fólk almennt lítur á hindranir sem aðrir glíma við? 

27. Gildishlaðnar fullyrðingar í samfélaginu

Kennari skiptir nemendum í hópa og afhendir hverjum hóp 6 spjöld.

Hér á eftir fara dæmi um fullyrðingar sem mætti nota:
	Frelsi er aðeins fyrir karla


	Karlar eru betri en konur í vísindum



	Ást er aðeins fyrir konur


	Húsverkin eru sniðin að konum



	Börn eru fyrir konur


	Stelpur eru dræsur

	Velferðarstörf eru ekki fyrir karla
	Karlar verðskulda hærri laun en konur fyrir sambærileg störf



	Tilfinningatal er aðeins fyrir konur

	Karlar kunna ekki að tjá sig um tilfinningar sínar


	Börn ættu að vera hjá mæðrum sínum ef foreldrar þeirra skilja

 
	Karlar eru betri ökumenn en konur



	Íþróttir eru fyrir karla
	Konur ættu ekki að gerast yfirmenn í stórum fyrirtækjum



	Stelpur eru betri námsmenn en strákar

 
	Fjármunir ættu ávallt að vera undir stjórn karla



	Konur eru betri ökumenn en karlar

	Fæðingarorlof er ekki fyrir karla

	Stelpur eru samviskusamari en strákar

	O.fl.


Nemendur skrifa niður þær fullyrðingar sem þeir fengu, hver í sína bók, og svara því í sameiningu hvernig hægt er að breyta viðhorfum sem þessum? Einnig: Felast fordómar í þeim fullyrðingum sem þið fenguð úthlutað? Ef já, af hverju?

28. Samskiptanet kynjanna

Markmið:
Að hugsa um, vinna með og byggja upp jákvæða samskiptahætti á milli kynjanna.

Að leiða hugann að neikvæðum afleiðingum lélegra samskiptahátta. 

Aðföng:
Hnykill
Framkvæmd:
Nemendur setjast í hring á gólfið.
Kennari afhendir einum nemandi hnykilinn og hann kastar honum eða rúllar yfir til samnemanda síns en heldur sjálfur í endann.

Um leið og hann kastar/rúllar hnyklinum segir hann til nafns og nefnir eitt jákvætt gildi sem honum finnst mikilvægt að temja sér í samskiptum kynjanna. 
Þetta er endurtekið þannig að allir í bekknum halda í netið.
Með þessu mynda nemendur sýnilegt samskiptanet.
Dæmi:


Ég heiti Guðrún og mér líkar best heiðarleiki í samskipum kynjanna.  Guðrún heldur í spottann og rúllar hnyklinum til næsta einstaklings.  

Þegar netið hefur verið myndað stýrir kennari umræðum:
● Fjallið um netið og mikilvægi þess. 
Kennarinn togar síðan í bandið á nokkrum stöðum og sýnir þannig hvernig togstreita getur haft áhrif á samskiptanetið. 
Næst klippir kennarinn á bandið og sýnir þannig hvernig trúnaðarbrestur og slæmir samskiptahættir geta haft varanlegar afleiðingar á tengslanetið. 
Kennarinn fjallar einnig um samskiptalega ábyrgð allra þeirra sem mynda netið.   

Ræðið í lokin: Hver var megintilgangur verkefnisins?

29. Jafnrétti 

Hér er hægt að hafa hópana kynskipta og einn blandaðan hóp og skoða svo niðurstöður hópanna í samræmi við það.

9. Ábyrgur alheimsborgari
Umhverfisstofnun:

http://ust.is 

Hnattræn hugsun um umhverfismál felst m.a. í:

· Auðlindir eru sameign

· Mengun á einum stað hefur áhrif á öðrum

Til þess að hugsa hnattrænt þarf að vera virkur borgari, en hann:

· Skilur mikilvægi auðlindanna

· Áttar sig á lykilhugtökum eins og sjálfbær þróun

· Áttar sig á afleiðingum fátæktar fyrir umhverfið

· Áttar sig á mikilvægi þess að fátækar þjóðir njóti auðlindanna

· Setur Ísland í þetta alþjóðlega samhengi

· Leggur sitt af mörkum til umhverfis og mannréttinda

· Heima fyrir

· Í alheimsþorpinu

Meginmarkmiðið með þessum kafla er að vekja nemendur til vitundar um umhverfismál nær og fjær og hvað þeir geta lagt af mörkum til umbóta. 


Sífellt meiri áhersla er lögð á hnattræna vitund í þessu sambandi - það sem gerist á einum stað á jörðinni hefur áhrif á okkur öll ...


Einnig eru vestræn ríki meðvituð um það, a.m.k. í orði, að þau séu í raun of frek á auðlindirnar, draga þurfi úr nýtingu þeirra til að fátækar þjóðir fái sinn skerf og til að draga úr mengun og oftöku. M.a. er bent á að fátækt hefur áhrif á mengun og auðlindir, og að ef fátækar þjóðir væru ríkari gætu þær keypt meira sem væri gott fyrir efnahagskerfi alls staðar. 


Það er því víða komið við í kaflanum, en þetta viðfangsefni er kjörið til að efla borgaravitund, alþjóðavitund, en um leið skilning á því að margt smátt gerir eitt stórt... 

Umfjöllun um vinnuafl sem býr við harðræði og ábyrgð okkar sem neytenda tengist því sem fjallað var um í 5. kafla undir „Siðræn neysla“. Umræðan er talsverð í nágrannalöndunum um að okkur beri skylda til að leitast við að vita hvaðan það kemur sem við kaupum og hvernig aðstæður fólkið þar býr við - og þá um leið skylda okkar að senda fyrirtækjum þau skilaboð að við viljum að fólki sé sýnd virðing með því að versla ekki við fyrirtæki sem hafa ekki hreinan skjöld. 
Borgaravitund felst ekki bara í því að vera virkur í eigin samfélagi, heldur í samfélagi jarðarbúa og til þess þarf þroskaða, upplýsta og ábyrga einstaklinga og það er einmitt meginmarkmið lífsleikninnar að styrkja nemendur á þessum sviðum.

1. Vélar vinna verkin!

Heimilishald: T.d. ryksuga, kaffivél, hrærivél, sjálfvirk þvottavél.
Landbúnaður: T.d. dráttarvél, mjaltavél

Fiskveiðar: T.d. stórvirkari veiðarfæri

Fiskvinnsla: T.d. færibönd, flæðilínur

Byggingariðnaður: T.d. byggingakranar, steypubílar

Bankar: T.d. tölvur, vélar sem telja peninga

Vegagerð: T.d. stórvirkar vinnuvélar, veghefill
2. Orkunotkun 

Hjá Hagstofunni má sjá orkunotkun (raforkunotkun alls) eftir árum frá 1960-2009: http://www.hagstofa.is/?pageid=672&src=/temp/idnadur/orkumal.asp 

Þar til tölur fyrir 2010 birtast þar er því ráðlegt að styðjast við 2009.

Raforkunotkun alls (Gwst = gígavattsstundir):

1960: 536

1970: 1.460

1980: 3.132

1990: 4.447

2000: 7.676

2009: 16.835

Hve mikil er orkunotkunin á mann við upphaf og lok tímabilsins (athugið mannfjöldatölur)?
Hagstofan, sjá lykiltölur mannfjöldans: http://www.hagstofa.is/Hagtolur/Mannfjoldi/Yfirlit



1. janúar árið 1960 voru Íslendingar 173.855 => 0,003 GWst á mann 

1. janúar árið 1990 voru Íslendingar 253.785 => 0,018 GWst á mann

1. janúar árið 2009 voru Íslendingar 319.368 => 0,053 GWst á mann

Hér mætti líka spyrja: 

Orkunotkun 2009 18-faldaðist frá 1960, á tæpum 50 árum). Hvernig yrði þetta eftir 50 ár með sömu þróun? = 0,936 GWst.
Hverjar eru þrjár aðalgerðir orkugjafa á Íslandi? 

Hjá Hagstofunni má skoða orkumál frá ýmsum hliðum á slóðinni:

http://www.hagstofa.is/Hagtolur/Idnadur-og-orkumal/Orkumal


Veljið „Orkunotkun eftir uppruna“.
Með því að velja „Hlutfall“, árið 2009, og alla liði undir „Tegund orku“ sést hlutfallsskipting 2009 þar sem þrjár aðalgerðirnar eru:

Vatnsorka, jarðhiti, olía

Hjá Orkustofnun - Orkutölur - Aðrir orkugjafar er einnig lesmál um þetta: http://www.orkutolur.is/mm/orkugjafar/ 



Nefnið nokkrar mikilvægar ástæður aukinnar orkunotkunar?

Fleiri bílar, stóriðja, verksmiðjur, raftæki á heimilum, hitaveita...

Að hvaða leyti er þróunin jákvæði og að hvaða leyti er hún neikvæð að ykkar mati?
3. Náttúruauðlindir í skólastofunni

Dæmi: Pappír, tré í blýöntum, dýraskinn í töskum, bómull, ull, silfur, gull, tré í stólum borðum, málmar, steinsteypa o.s.frv. o.s.frv. Að ógleymdri orkunni til að búa til hluti!

Í umræðum má t.d. velta fyrir sér hvort malarnám vegna steinsteypunnar feli í sér umhverfisspjöll, spá í trén sem fara í húsgögn, blýanta og pappír, og þá hvort bækur/glósubækur séu úr endurunnum pappír.

4. Betri heimur - „Jörðin er fyrir alla ...“  
Slóð: www.redcross.is.   

Með leitarvél og flokkun á heimasíðu Rauða krossins er einfalt að finna grunnupplýsingar um starfsemina, en sjálfboðaliðastarfið er einna víðfeðmasta verkefnið og því hægt að skipta því niður eða hafa fleiri nemendur í þeim verkefnum.

5. Fátækt

http://www.iceida.is/um-thssi/ 

Útgefið efni, m.a. Smárit ÞSSÍ: http://www.iceida.is/utgefid-efni/
6. Sjálfbær þróun 

Markmiðið með sjálfbærri þróun er að nýta auðlindir þannig að komandi kynslóðir fái notið sömu lífskjara og við. Nýta á auðlindir í hófi þannig að þær geti endurnýjað sig, og/eða hjálpa þeim að endurnýja sig, ásamt því að nýta þær án mengunar og umhverfisspjalla. 

Vænta má þess að nemendur beini sjónum að því að spara orku og nota vistvæna orkugjafa. Benda má á að það kostar orku og rusl að framleiða hluti, þannig að t.d. þegar við hendum GSM-síma og kaupum nýjan er það ekki bara þessi smáhlutur sem lendir á urðunarstað heldur má líka segja að við „hendum“ orkunni sem fór í að búa hann til..., jafnframt því sem nýja orku og meiri úrgang kostar að búa til þennan nýja. 

Öll endurnýting og endurvinnsla dregur úr mengun í umhverfinu. 

Hver og einn getur dregið úr notkun hreinsiefna.
O.s.frv.
7. Mengun frá heimilum 

Þessu verkefni væri einnig hægt að skipta upp milli hópa, þannig að einn mæli sápu og sjampó, annar hreinsiefni o.s.frv. þannig að bekkurinn beri saman tölur og komist að sameiginlegri niðurstöðu um notkun á mann og notkun á Íslandi í heild.

9. Umhverfisstefna skólans 

Þetta verkefni hentar væntanlega betur í sumum skólum en öðrum, en það mætti einnig þróa yfir í að láta nemendur móta slíka stefnu...

Benda má á Grænfánann, umhverfismerki fyrir skóla, t.d. að nemendur mótuðu stefnu um að sækja um hann: http://www.landvernd.is/graenfaninn/yflokkar.asp?flokkur=968 

10. Umhverfismerkingar

Umhverfisstofnun: http://www.ust.is
Ýmis umhverfismerki: http://eldri.ust.is/Umhverfismerki/OnnurUmhverfismerki/
Tilvalið er að vekja athygli nemenda á muninum á umhverfismerkjum og umbúðamerkingum.

Sjá um umbúðamerkingar: http://eldri.ust.is/Umhverfismerki/OnnurUmhverfismerki/
11. Hversu auðvelt er að gera vistvæn innkaup? 

Um vistvæn innkaup, sjá t.d.: http://www.landvernd.is/vistvernd/flokkar.asp?flokkur=1263 

13. Hversu vel þekkir fólk umhverfismerkingar? 

Gott er að gæta að því að hver hópur hafi blöndu af algengum og sjaldgæfum merkjum ...

18. How do you like Iceland?

Gagnlegar vefslóðir: www.icetourist.is,  www.iceland.com og www.visitreykjavik.is. 
19. Markmið eru til þess að ná þeim! – Hver er þín ábyrgð?

http://www.umhverfisraduneyti.is/media/PDF_skrar/sjalfbaernordurlond.pdf
Ný stefna 2009-2012: 
http://www.norden.org/is/utgafa/utgefid-efni/2009-729
20. Vistspor bekkjarins

Hér má finna stuttan og fróðlegan útdrátt úr meistaraprófsritgerðinni Vistspor Íslands: http://skemman.is/handle/1946/5384[image: image3.png]

